
   Мана санран салам каларĕç.

Йăл култăм эп ăна илтсен.

Савăнăçпа куçсем вылярĕç,

Çăлтăрсем пек çиçсе илсе.

Сан куллуна аса илтерчĕ,

Çулсем иртсен те, çак салам.

Чуна вăл ăшшăн çӳçентерчĕ

Эс тăнă евĕр манпалан.

Пит çăмарти сан мăкăнь пекчĕ,

Вĕри тутуччĕ — панулми.

Ахахпалан çӳçӳ пĕрехчĕ,

Сассуччĕ çепĕç, манайми.

Алăсене чăмăртасассăн

Савса эпир пĕр-пĕринне,

Пӳлĕнерех тухатчĕ сассăм,

Пытараймасăр чунрине.

Сана эп те салам яратăп

Шухăшпалан çеç халлĕхе.

Тĕл пуласса шанса тăратăп:

Ан сӳнтĕр çеç чунри хĕлхем.

  